
Panchayudhastutih

ಪಂಚಾಯುಧಸ್ತುತಿಃ

ಶ್ರೀಃ
ಅಥ ಪಂಚಾಯುಧಸ್ತುತಿಃ .
ಪ್ರಥಿಮಹಿತಂ ಪ್ರೋದ್ಯದ್ಧನಮಿತ್ರದ್ಯೋತಂ ಮಹಾಯುಧಂ ಹೃದಯೇ .

ಸಾರಸನಾಭಂ ಕಲಯೇ ಸುದರ್ಶನಂ ಸಾಧುಚಕ್ರರಾಜಂತಂ .. 1..

ಹರಿಮುಖಮರುದಭಿಸಂಸ್ತವಭವನಿನದಧ್ವಸ್ತದನುತನುಜದರ್ಪಃ .
ಪಂಚಜನಾಧಾರೋಽವ್ಯಾದ್ಭಗವಾವ್ರಾಜನ್ಮಹಾದರಃ ಕೋಽಪಿ .. 2..

ರುಚಿರಾಂಗದಾಭುಜಂಗಮಪುಂಗವಗಿರಿಪತಿಕರಗ್ರಹೋಲ್ಲಸಿತಾಂ .

ವಿಧುತಾಲಸದನುಜಾತಾಂ ಸಾಧುಶ್ರಿಯಮಾಶ್ರಯೇ ಶರಣಂ .. 3..

ಸನ್ನಂದಕಮಸಿತೋಜ್ಜ್ವಲಮೋಜಃಶ್ರೀಮತ್ಸರೂಪಧೇಯಾಂಗಂ .

ಧ್ಯಾಯಾಮೋ ಬಲಿದೈತ್ಯಧ್ವಂಸನದಕ್ಷಿಣಮಹಾಶಯಾಕಲಿತಂ .. 4..

ಸಮುಪನತೇಷು ಪ್ರವಣಂ ವಿಧೂನಿತಜ್ಯಾನಿಘೃಷ್ಟಪರಕೋಟಿ .

ವಸ್ತುಮಹಾಶಾರ್ಙ್ಗಂ ಚಿರಮಸ್ತು ಮಮ ಶ್ರೇಯಸೇ ಕಿಮಪಿ .. 5..

ಅನುದಿನಕೃತಿರಚನಕೃತೀ ಶ್ರೀಕೃಷ್ಣಬ್ರಹ್ಮತಂತ್ರಪರಕಾಲಃ .
ಇಷ್ಟಾರ್ಥದಾಂ ಯತಿರಿಮಾಂ ಶ್ಲಿಷ್ಟಾಂ ಪಂಚಾಯುಧೀಯನುತಿಮತನೋತ್ .. 6..

ಇತಿ ಶ್ರೀಕೃಷ್ಣ ಬ್ರಹ್ಮತಂತ್ರ ಪರಕಾಲ ಮಹಾದೇಶಿಕಾನಾಂ ಕೃತಿಷು
ಪಂಚಾಯುಧೀಯಸ್ತುತಿಸ್ಸಂಪೂರ್ಣಾ ..

